
Uzinduzi wa Shindano la  
Polisi ni Rafiki? 

 
Tunaiuliza jamii, polisi rafiki ni nani?  

 
Kituo cha Sheria na Haki za Binadamu kwa kushirikiana na HakiElimu watazindua Shindano la 
Polisi Rafiki ni Nani? tarehe 28/11/2006 katika ukumbi wa Maelezo, Dar es Salaam. Lengo la 
shindano hili ni kuhimiza wananchi kutoa michango yao kuhusu namna ya kuboresha ushirikiano 
wao na Jeshi la Polisi ili kuweza kuimarisha usalama katika jamii. 
 
Swali kamilifu linataka washiriki kueleza njia ambazo polisi na wananchi wanaweza 
kushirikiana ili kuimarisha usalama katika jamii. Majibu ya swali hili yanatakiwa kuzingatia hali 
halisi inayojitokeza katika eneo la mshiriki. Mawazo na uzoefu wa mshiriki katika sehemu anayoishi 
vinahitajika kusaidia jamii kuimarisha usalama katika jamii.  
 
Kila mmoja bila kujali umri, jinsia, kazi dini, ulemavu au mahali anapotoka anakaribishwa kushiriki 
katika shindano hili.   
 
Kituo cha Haki za Binadamu na HakiElimu wameaanda shindano ili kuwapa wananchi, hasa polisi, 
nafasi ya kusikika na kuwaelimisha viongozi, mashirika na jamii kwa ujumla. Waandaji wanaamini 
kupata fikra za wananchi ni zoezi muhimu katika demokrasia, na kwamba shindano hili litaibua 
mambo nyeti kuhusu namna ambavyo polisi na jamii wanaweza kushirikiana.  
 
Mshindi wa kwanza atapata zawadi ya shilingi 1,000,000/= Washindi 10 wanaofuata watapata zawadi 
ya shilingi laki moja kila mmoja. Baada ya hapo, kila mmoja wa washiriki 100 wengine watakaofanya 
vizuri atapatiwa machapisho. Mawazo ya washiriki yatachambuliwa na kutengeneza kijitabu 
kitakachosambazwa nchi nzima. 
 
Mwisho wa kutuma insha na/au michoro ni 13 Februari 2007. Washindi watajulishwa kwa barua na 
kupitia matangazo katika magazeti.   
 
Kwa maelezo zaidi wasiliana na LHRC/HakiElimu Shindano SLP 79401 Dar es Salaam au 
shindano@hakielimu.org  

